
Annotatsiya: Maqolada faktoring xizmatlarining kichik va o‘rta biznes (KO‘B) subyektlarining moliyaviy barqarorligini 
oshirishdagi o‘rni yoritilgan. An’anaviy bank kreditlariga muqobil moliyalashtirish vositasi sifatida faktoring KO‘Blarga 
likvidlikni ta’minlash, to‘lovlar kechikishini kamaytirish va kreditga kirish imkoniyatlarini kengaytirishda yordam beradi. 
Tadqiqotda xalqaro tajriba, huquqiy-institutsional muhit va tijorat banklarining roli asosida faktoring bozorini rivojlantirish 
mexanizmlari tahlil qilingan. Yakuniy xulosalarda faktoring xizmatlarini keng joriy etish orqali iqtisodiy o‘sish va barqarorlikka 
erishish imkoniyati asoslab berilgan.

Kalit soʻzlar: faktoring xizmatlari, kichik va o‘rta biznes, moliyaviy barqarorlik, tijorat banklari, huquqiy baza, likvidlik, 
kreditga kirish, iqtisodiy siyosat, xalqaro tajriba, moliyaviy infratuzilma.
Abstract: The article discusses the role of factoring services in increasing the financial stability of small and medium-sized 
businesses (SMEs). As an alternative financing tool to traditional bank loans, factoring helps SMEs to provide liquidity, 
reduce payment delays, and expand access to credit. The study analyzes the mechanisms for developing the factoring 
market based on international experience, the legal and institutional environment, and the role of commercial banks. 
The final conclusions substantiate the possibility of achieving economic growth and stability through the widespread 
introduction of factoring services.

Key words: factoring services, small and medium-sized businesses, financial stability, commercial banks, legal framework, 
liquidity, access to credit, economic policy, international experience, financial infrastructure.
Аннотация: В статье рассматривается роль факторинговых услуг в повышении финансовой устойчивости 
субъектов малого и среднего предпринимательства (МСП). Факторинг, являясь альтернативой традиционным 
банковским кредитам, помогает субъектам малого и среднего предпринимательства обеспечивать ликвидность, 
сокращать задержки платежей и расширять доступ к кредитным ресурсам. В исследовании анализируются 
механизмы развития рынка факторинга с учетом международного опыта, правовой и институциональной среды, 
а также роли коммерческих банков. В выводах обосновывается возможность достижения экономического роста и 
стабильности за счет широкого внедрения факторинговых услуг.

Ключевые слова: факторинговые услуги, малый и средний бизнес, финансовая устойчивость, коммерческие 
банки, правовая база, ликвидность, доступ к кредитным ресурсам, экономическая политика, международный 
опыт, финансовая инфраструктура.

K I R I S H
Kichik va oʻrta biznes (KOʻB) iqtisodiyotning barqaror oʻsishi, innovatsiyalarni joriy etish va yangi ish 

oʻrinlari yaratishda muhim oʻrin tutadi. Ushbu sektor koʻplab mamlakatlarda yalpi ichki mahsulotning sezilarli 
qismini shakllantirib, iqtisodiy tizimning raqobatbardoshligi va ijtimoiy farovonligiga hissa qoʻshadi. Shu bilan 

birga, KOʻBlar uchun moliyaviy resurslarga keng va qulay kirish imkoniyatlari doimiy rivojlanishning asosiy 
omillaridan biridir.

Bank kreditlari koʻplab tadbirkorlar uchun moliyalashtirishning asosiy manbasi boʻlsa-da, koʻplab korxonalar 
qatʼiy garov talablari va kredit tarixining yetarli emasligi sababli ushbu manbadan foydalana olmaydi. Shu 
sababli, muqobil moliyalashtirish vositalariga boʻlgan ehtiyoj ortib bormoqda. Faktoring xizmatlari shunday 
mexanizmlardan biri boʻlib, ular korxonalarga qisqa muddatli likvidlikni taʼminlash, toʻlovlar kechikishini 
kamaytirish va kreditga layoqatni oshirish imkonini beradi. Ushbu xizmatlar orqali korxonalar ishlab chiqarish 
hajmini kengaytirishi, yangi bozor imkoniyatlaridan foydalanishi va iqtisodiy oʻsishga faolroq hissa qoʻshishi 
mumkin.

Faktoring xizmatlarining muvaffaqiyatli rivojlanishi koʻplab omillarga bogʻliqdir. Mustahkam huquqiy baza, 
samarali moliyaviy infratuzilma va tijorat banklarining faol ishtiroki bu jarayonning ajralmas qismi hisoblanadi. 
Xalqaro tajribalar faktoring xizmatlari samarali qoʻllanganda KOʻBlarning moliyaviy barqarorligi oshishini, 
kreditga kirish imkoniyatlari kengayishini va umumiy iqtisodiy faollikning kuchayishini koʻrsatadi.

Shu bois, faktoring xizmatlarining rivojlanish mexanizmlarini, huquqiy-institutsional omillarini va tijorat 
banklari faoliyatidagi rolini oʻrganish iqtisodiy siyosat uchun muhim ahamiyatga ega. Ushbu tadqiqot faktoring 
xizmatlarining KOʻBlar moliyaviy barqarorligini mustahkamlashdagi ahamiyatini tahlil qiladi, xalqaro tajribalarni 
oʻrganadi hamda rivojlanish uchun ustuvor yoʻnalishlarni belgilashga xizmat qiladi.

M A V Z U G A  O I D  A D A B I Y O T L A R  S H A R H I
Kichik va oʻrta biznesni moliyalashtirishda faktoring xizmatlari tobora muhim ahamiyat kasb etmoqda. 

Koʻplab tadqiqotchilar faktoringni KOʻBlarning barqaror rivojlanishi uchun samarali vosita sifatida baholashgan. 
Klapper [9], [14] faktoringni risklarni kamaytiruvchi va likvidlikni oshiruvchi moliyalashtirish mexanizmi sifatida 
taʼriflab, ayniqsa bank kreditlariga kira olmaydigan korxonalar uchun uning afzalliklarini koʻrsatadi. Tomusange 
[3] Afrikadagi amaliyotga tayangan holda faktoring kapital yetishmovchiligi sharoitida KOʻBlar uchun muhim 
moliyaviy yechim ekanini asoslaydi. Berger va Udell [12] faktoringni “tranzaksiyaga asoslangan kreditlash 
texnologiyasi” deb tavsiflab, uning informatsion jihatdan shaffof boʻlmagan korxonalar uchun samarali ishlashini 
taʼkidlaydi. Song va hamkorlari [11] esa faktoring xizmatlarini taʼminot zanjiri moliyalashuvi bilan integratsiyalash 
KOʻBlarning kreditga kirish imkoniyatlarini kengaytirishini koʻrsatadi.

Huquqiy va institutsional omillar faktoring bozorining rivojlanishida hal qiluvchi rol oʻynaydi. Mol-Gomez-
Vazquez va hamkorlari [7] Yevropa mamlakatlarida faktoring hajmining oʻsishi huquqiy tizimning kuchliligi, 
kreditor huquqlarining himoyasi va samarali moliyaviy infratuzilma bilan bevosita bogʻliq ekanini aniqlashgan. 
Nigeriya boʻyicha tadqiqot olib borgan Puja [8] faktoringni rivojlantirish uchun maxsus siyosiy ragʻbatlantirish 
choralari zarurligini taʼkidlaydi. Hamanyati [5] va Korankye-Sakyi [6] mos ravishda Zambiya va Gana misolida 
faktoring xizmatlarini rivojlantirish uchun huquqiy bazani mustahkamlash muhimligini koʻrsatadi. Ushbu ishlar 
faktoringning muvaffaqiyatli ishlashi uchun faqat moliyaviy mexanizmlar emas, balki qulay institutsional va 
huquqiy sharoitlar ham zarurligini koʻrsatadi.

Tijorat banklari faktoring xizmatlarini taklif etuvchi asosiy moliyaviy institutlar sifatida katta ahamiyatga ega. 
Perez-Elizundia va hamkorlari [10] Meksikada olib borgan tadqiqotida faktoring xizmatlarining banklar tomonidan 
qoʻllanishi KOʻBlarning moliyaviy barqarorligini oshirishga xizmat qilishini aniqlagan. Song, Yu va Lu [11] banklar 
va boshqa moliyaviy xizmat koʻrsatuvchilarning taʼminot zanjiri moliyalashuvi orqali KOʻBlarning kredit olish 
imkoniyatlarini kengaytirishdagi rolini asoslaydi. DeglʼInnocenti va hamkorlari [2] faktoring kompaniyalari va 
banklar oʻrtasidagi raqobatning moliyaviy tizimga taʼsirini oʻrgangan va xizmatlarning diversifikatsiyasi hamda 
sektorlararo muvozanatning muhimligini taʼkidlagan.

Xalqaro tajriba faktoring siyosatining rivojlanishi mamlakatlarning iqtisodiy siyosati va tartibga solish 
mexanizmlariga bevosita bogʻliq ekanini koʻrsatadi. Kashyap va Lunagariya [13] Hindiston va Xitoy tajribasini 
tahlil qilib, faktoring siyosatlarida amalga oshirilgan islohotlarning KOʻBlarni moliyalashtirishga sezilarli ijobiy 
taʼsir koʻrsatganini aniqlashgan. Shinozaki [4] Osiyo mamlakatlari boʻyicha olib borgan tadqiqotida innovatsion 
moliyaviy modellarni samarali joriy etishning tartibga solish tizimining sifatiga bogʻliq ekanini koʻrsatadi. 
Berger va Udell [12] esa moliyaviy institutlar tuzilmasi va kreditlash infratuzilmasining faktoring xizmatlari 
samaradorligidagi rolini asoslaydigan nazariy model ishlab chiqqan.

T A D Q I Q O T  M E T O D O L O G I YA S I
Tadqiqotda faktoring xizmatlarining KOʻBlar moliyaviy barqarorligiga taʼsiri sifat tahlil asosida keng oʻrganildi. 

Nazariy va amaliy tadqiqotlar tahlil qilinib, faktoringning likvidlik, kreditga kirish va barqaror rivojlanishdagi 
oʻrni batafsil baholandi. Olingan maʼlumotlar tizimlashtirilib, huquqiy, institutsional va bank tizimi omillari bilan 
bogʻlanib umumlashtirildi.

T A H L I L  V A  N A T I J A L A R 
Ushbu tadqiqot natijalari faktoring xizmatlarining kichik va oʻrta biznes (KOʻB) subyektlari uchun barqaror 

moliyalashtirish manbasi sifatida qanchalik muhim ahamiyatga ega ekanini keng koʻlamda tasdiqlaydi. KOʻBlar, 
ayniqsa rivojlanayotgan mamlakatlarda, iqtisodiyotning asosiy tarkibiy qismi hisoblanadi va ular iqtisodiy oʻsish, 
ish oʻrinlari yaratish hamda innovatsiyalarni rivojlantirishda katta rol oʻynaydi. Shu bilan birga, koʻplab KOʻBlar 
uchun bank kreditlaridan foydalanish qiyin boʻlib qolmoqda, chunki koʻplab moliyaviy institutlar ulardan yuqori 
miqdordagi garov yoki qatʼiy kredit tarixini talab qiladi. Bu esa ularning rivojlanishiga sezilarli toʻsiq boʻlib xizmat 
qiladi. Shu jihatdan faktoring xizmatlari likvidlikni taʼminlash, toʻlovlar kechikishining oldini olish va moliyaviy 
barqarorlikni mustahkamlashda muqobil yechim sifatida namoyon boʻladi [14].

Klapper [9], faktoring xizmatlarining KOʻBlar uchun risklarni kamaytirish va kreditga kirish imkoniyatlarini 
kengaytirishdagi rolini tahlil qilgan. Uning fikricha, faktoring ayniqsa bank kreditlariga kira olmaydigan korxonalar 
uchun muhim vositadir, chunki bu xizmatda asosiy kafolat mijozning debitorlik qarzlari hisoblanadi. Tomusange 
[3] esa Afrikadagi tadqiqotlari orqali faktoring xizmatlari kapital yetishmovchiligi mavjud boʻlgan davlatlarda 
moliyalashtirishning samarali mexanizmi boʻlishi mumkinligini asoslab bergan. Berger va Udell [12] faktoringni 
kreditlashning muqobil usuli sifatida tavsiflab, u asosan informatsion jihatdan shaffof boʻlmagan korxonalar 
uchun eng maqbul mexanizm ekanini taʼkidlaydi. Song va hamkorlari [11] faktoring xizmatlarining taʼminot zanjiri 
moliyalashuvi bilan integratsiyasi orqali axborot asimmetriyasini kamaytirishi va kreditlash samaradorligini 
oshirishini asoslaydi.

1-rasmda faktoring xizmatlari orqali korxonalarning likvidligi oshishi natijasida kreditga layoqat va 
moliyaviy barqarorlikning ortishi ifodalangan. Bu jarayon yakunida KOʻBlarning umumiy moliyaviy salohiyati 
mustahkamlanadi, ularning ishlab chiqarish hajmi ortadi va bozorda raqobatbardoshligi kuchayadi. Shu orqali 
KOʻBlar ichki va tashqi bozorda yanada faolroq ishtirok etadi va iqtisodiy oʻsishga bevosita hissa qoʻshadi.

1-rasm. Faktoringning KOʻB barqarorligiga taʼsir mexanizmi1

Faktoring bozorining muvaffaqiyatli rivojlanishi mamlakatning huquqiy va institutsional tizimining 
mustahkamligiga bevosita bogʻliqdir. Mol-Gomez-Vázquez va hamkorlari [7] Yevropa mamlakatlarida olib 
borgan tadqiqotlarida faktoring hajmining oʻsishi uchun kreditor huquqlarini samarali himoya qiluvchi qonunchilik, 
rivojlangan moliyaviy infratuzilma va yuqori darajadagi institutsional ishonchning zarurligini aniqlashgan. Puja 
[8] Nigeriyada faktoring xizmatlarini kengaytirish uchun davlat tomonidan maxsus siyosiy chora-tadbirlar va 
ragʻbatlantirish mexanizmlarini ishlab chiqish zarurligini taʼkidlaydi. Hamanyati [5] va Korankye-Sakyi [6] mos 
ravishda Zambiya va Gana tajribasini oʻrganib, faktoring bozorini rivojlantirish uchun maxsus qonunchilik bazasi 
yaratish iqtisodiyotda sezilarli natijalarga olib kelishini asoslashgan.

2-rasmda huquqiy baza, moliyaviy institutlarning ishonchliligi va faktoring hajmi oʻrtasidagi bevosita bogʻliqlik 
aks ettirilgan. Ushbu bogʻliqlik natijasida KOʻBlar uchun kredit resurslariga kirish imkoniyatlari kengayadi va ular 
moliyaviy jihatdan yanada faolroq boʻlishadi. 

1	 Muallif ishlanmasi

2-rasm. Faktoring xizmatlari va huquqiy-institutsional muhit oʻrtasidagi bogʻliqlik2

Tijorat banklarining faktoring xizmatlarini rivojlantirishdagi roli ham eʼtiborga molikdir. Perez-Elizundia 
va hamkorlari [10] Meksika boʻyicha olib borgan tadqiqotida tijorat banklarining faktoring xizmatlari orqali 
KOʻBlarning moliyaviy barqarorligini oshirishga katta hissa qoʻshishini aniqlagan. Banklar tomonidan taqdim 
etilgan faktoring xizmatlari qisqa muddatli likvidlikni taʼminlab, korxonalar uchun ishlab chiqarishni kengaytirish 
va yangi investitsiyalarni amalga oshirish imkonini yaratadi. Song, Yu va Lu [11] banklar va moliyaviy xizmat 
koʻrsatuvchilarning taʼminot zanjiri moliyalashuvi mexanizmlari orqali kreditlash imkoniyatlarini kengaytirishdagi 
rolini asoslab, bunday xizmatlarning iqtisodiy samaradorligini namoyon etadi. DeglʼInnocenti va hamkorlari [2] 
faktoring kompaniyalari va banklar oʻrtasidagi raqobatning moliyaviy tizimga taʼsirini tahlil qilib, xizmatlarning 
diversifikatsiyasi va sektorlararo muvozanatning muhimligini taʼkidlagan.

3-rasm ushbu bogʻliqlikni aniq ifodalaydi. Banklar tomonidan faktoring xizmatlari koʻrsatilishi KOʻBlarning 
likvidligini oshiradi, ularning investitsiya imkoniyatlarini kengaytiradi va ishlab chiqarish hajmini koʻpaytiradi. Bu 
esa umumiy iqtisodiy oʻsishga bevosita ijobiy taʼsir koʻrsatadi.

3-rasm. Tijorat banklari va faktoring xizmatlarining KOʻBlar rivojlanishiga taʼsir zanjiri3

Xalqaro tajriba faktoring xizmatlarining samarali rivojlanishi mamlakatning iqtisodiy siyosati, moliyaviy 
infratuzilmasi va tartibga solish tizimining sifatiga bevosita bogʻliq ekanini koʻrsatadi. Kashyap va Lunagariya [13] 
Hindiston va Xitoy misolida faktoring siyosatlarida amalga oshirilgan islohotlarning KOʻBlarni moliyalashtirishga 
ijobiy taʼsirini aniqlashgan. Shinozaki [4] esa Osiyo mamlakatlari tajribasini tahlil qilib, innovatsion moliyaviy 
modellarni samarali joriy etish tartibga solish mexanizmlarining mukammalligiga bogʻliqligini koʻrsatadi. Berger 
va Udell [12] ishlab chiqqan nazariy model esa moliyaviy institutlar tuzilmasi va kreditlash infratuzilmasining 
faktoring xizmatlari samaradorligidagi oʻrni naqadar muhimligini asoslaydi.

4-rasm ushbu bogʻliqliklarni yanada kengroq ochib beradi. Unda siyosiy islohotlar, bank sektori faolligi 
va xalqaro tajribani uygʻunlashtirish orqali faktoring xizmatlari samaradorligini oshirish, KOʻBlarning moliyaviy 
barqarorligini mustahkamlash hamda iqtisodiy oʻsishni ragʻbatlantirish jarayoni tasvirlangan.

4-rasm. Faktoring bozorini rivojlantirishning kompleks modeli4

2	 Muallif ishlanmasi
3	 Muallif ishlanmasi
4	 Muallif ishlanmasi

Yakuniy natijalar faktoring xizmatlarining rivojlanishi kichik va oʻrta biznesning moliyaviy barqarorligini 
oshirish, ularning bozor raqobatbardoshligini mustahkamlash va iqtisodiy oʻsishga qoʻshadigan hissasini 
kengaytirishda muhim vosita ekanini koʻrsatadi. Bu jarayonning muvaffaqiyati mamlakatdagi huquqiy-
institutsional muhit, tijorat banklari va moliyaviy xizmat koʻrsatuvchilarning faoliyati, shuningdek, davlat 
tomonidan olib boriladigan izchil iqtisodiy siyosatga bogʻliqdir. Shu sababli faktoring xizmatlarini keng joriy etish 
uchun davlat tomonidan mustahkam qonunchilik bazasini yaratish, moliyaviy institutlar oʻrtasida hamkorlikni 
rivojlantirish va xalqaro tajribaga asoslangan siyosiy yondashuvlarni amalga oshirish muhim ahamiyatga [10], 
[13]. Shu bilan birga, samarali tartibga solish mexanizmlari va huquqiy bazaning mustahkamlanishi faktoring 
xizmatlarining keng qoʻllanishiga imkon yaratadi. Bu esa KOʻBlarning moliyaviy resurslarga kirish imkoniyatlarini 
kengaytiradi va iqtisodiyotning umumiy barqarorligi hamda oʻsishiga ijobiy taʼsir koʻrsatadi.

X U L O S A  V A  T A K L I F L A R
Tadqiqot natijalari faktoring xizmatlarining kichik va oʻrta biznes uchun moliyalashtirishda muhim vosita 

ekanini tasdiqlaydi. Bu xizmatlar korxonalar uchun likvidlikni oshiradi, kredit olish imkoniyatlarini kengaytiradi 
va moliyaviy barqarorlikni kuchaytiradi. Tijorat banklari faktoring xizmatlarini rivojlantirish orqali KOʻBlarning 
iqtisodiy faolligini oshirishda asosiy rol oʻynashi mumkin. Natijalar shuni koʻrsatadiki, faktoring bozorining 
muvaffaqiyatli ishlashi samarali huquqiy baza, ishonchli moliyaviy infratuzilma va davlatning izchil iqtisodiy 
siyosati bilan bevosita bogʻliqdir.

Tahlillar asosida quyidagi ustuvor yoʻnalishlar belgilab olindi:
Huquqiy va institutsional asosni mustahkamlash. Kreditor huquqlarini himoya qiluvchi qonunchilikni 

takomillashtirish, moliyaviy shaffoflikni oshirish va tartibga solish jarayonlarini soddalashtirish faktoring 
xizmatlarining jadal rivojlanishiga xizmat qiladi.

Tijorat banklari rolini kuchaytirish. Banklarning faktoring xizmatlarini faol taklif etishi KOʻBlar uchun moliyaviy 
resurslarga kengroq kirish imkoniyatini yaratadi. Shu sababli banklar va moliyaviy xizmat koʻrsatuvchilar 
oʻrtasidagi hamkorlikni kengaytirish muhimdir.

Xalqaro tajriba va hamkorlikdan foydalanish. Rivojlangan davlatlar amaliyotlarini oʻrganish, xalqaro 
moliyaviy institutlar bilan hamkorlik qilish va moslashuvchan siyosiy choralarni amalga oshirish faktoring 
bozorini yanada rivojlantiradi.

Ushbu yoʻnalishlar boʻyicha izchil chora-tadbirlar koʻrilsa, faktoring xizmatlari KOʻBlarning moliyaviy 
barqarorligini mustahkamlash, ularning raqobatbardoshligini oshirish va iqtisodiy oʻsishni jadallashtirishda 
muhim ahamiyat kasb etadi. Shu jarayonda davlat, moliyaviy institutlar va xalqaro hamkorlarning hamkorlikdagi 
harakati katta ijobiy natija berishi mumkin.

